
Vasudevasuta Ashtakam

ವಸುದೇವಸುತಾಷ್ಟಕಂ

ವನಮಾಲಯುತಂ ಸ್ಮಿತಹಾಸ್ಯರತಂ
ಮೃದುವಾಸಿತಕುಂಚಿತಕೇಶಯುತಂ .

ಸಿತಚಂದನಚರ್ಚಿತಭಾಲತಟಂ
ಪ್ರಣಮಾಮಿ ಹರಿಂ ವಸುದೇವಸುತಂ .. 1..

ಘನಗೋಪಕದಂಬವನೇ ವಸಿತಂ
ಶುಭವೇಣುನಿನಾದಸುಧಾಧರಿತಂ .

ಪ್ರಣವಾಕೃತಿವಿಗ್ರಹಧರ್ಮರತಂ
ಪ್ರಣಮಾಮಿ ಹರಿಂ ವಸುದೇವಸುತಂ .. 2..

ನವನೀರದಕೋಮಲಶಾಂತಿಯುತಂ
ನವಚಂದ್ರಮುಖಂ ನವನೀತಮುಖಂ .

ನವಭಾಸ್ಕರನಿಂದಿತಕಾಂತಿಯುತಂ
ಪ್ರಣಮಾಮಿ ಹರಿಂ ವಸುದೇವಸುತಂ .. 3..

ಶಠದಾನವಕಂಸವಿನಾಶಕರಂ
ಗಜರಕ್ಷಣತತ್ಪರಚಕ್ರಧರಂ .

ಅಹಿರಾಜವಿಮರ್ದಿತವಿಶ್ವನುತಂ
ಪ್ರಣಮಾಮಿ ಹರಿಂ ವಸುದೇವಸುತಂ .. 4..

ವೃಷಭಾನುಸುತಾವರಮುಗ್ಧವಚಂ
ರಸರಾಜಕಲೇವರಮಂಜುಕಚಂ .

ಕಟಿಶೋಭಿತಪೀತದುಕೂಲದೃತಂ
ಪ್ರಣಮಾಮಿ ಹರಿಂ ವಸುದೇವಸುತಂ .. 5..

ವರದಾಯಕವೈಷ್ಣವಭಕ್ತಿಧರಂ
ಸುರನಾಯಕಕೇಶವರೋಗಹರಂ .

ಮುನಿಮಾನಸಪಂಕಜಗಂಧಯುತಂ
ಪ್ರಣಮಾಮಿ ಹರಿಂ ವಸುದೇವಸುತಂ .. 6..

ಕುರುಪಾಂಡವಮಂಡಿತದಂಡಧರಂ
ವಿಧಿಶಂಕರವಾಸವದರ್ಪಹರಂ .

1



ವಸುದೇವಸುತಾಷ್ಟಕಂ

ಯದುಗೌರವಸೌರಭಸರ್ವಗತಂ
ಪ್ರಣಮಾಮಿ ಹರಿಂ ವಸುದೇವಸುತಂ .. 7..

ಮಮಮಾನಸಮಂದಿರಲಿಂಗಪರಂ
ಹರಿನಾಥಮಹಾಪ್ರಭುಬುದ್ಧವರಂ .

ವರದಾನಪರಂ ಗರಹಾನಕರಂ
ಪ್ರಣಮಾಮಿ ಹರಿಂ ವಸುದೇವಸುತಂ .. 8..

ಇತಿ ನಂದಪ್ರದೀಪ್ತಕುಮಾರವಿರಚಿತಂ ವಸುದೇವಸುತಾಷ್ಟಕಂ ಸಮಾಪ್ತಂ .

